
Azərbaycan–Türkiyə: 

Ayrılarmı könül candan? 

İki ölkə prezidentlərinin – İlham 
Əliyevlə Rəcəb Tayyib Ərdoğanın 
qardaşlığı isə bizim genetik-et-
nik, əxlaqi-mədəni, siyasi, sosi-
al-iqtisadi bağlarımızı daha da 
möhkəmləndirib. Bu gün Türkiyə 
şirkətlərinin yaxından köməkliyi ilə 
Qarabağda genişmiqyaslı bərpa-
quruculuq işləri aparılır. Türkiyə 
özünün diplomatik nüfuzu, təsir 
imkanları ilə Azərbaycanı erməni 
təəssübkeşlərinin həmlələrindən 
qoruduğu kimi, düşmənin dağın-
tılara məruz qoyduğu ərazilərin 
dirçəldilməsində də bizimlə yanaşı 
addımlayır.   

Azərbaycan–Türkiyə birliyi 
artıq dünyanı heyrətdə qoyan 
münasibət statusu alıb. Prezident 
İlham Əliyev hər zaman bu barədə 
fikirlərini böyük qürur hissi ilə ifadə 
edir: “Azərbaycan–Türkiyə strateji 
müttəfiqliyi və tərəfdaşlığı regionda 
sülhü və təhlükəsizliyi təmin edən, 
əməkdaşlığın inkişafına töhfə 
verən mühüm amildir. Həqiqətən 
də qardaş və dost ölkələrimizin və 

xalqlarımızın qarşılıqlı münasibətləri 
ulu öndər Heydər Əliyevin “Bir millət, 
iki dövlət” şüarına uyğun olaraq, 
bütün sahələrdə müvəffəqiyyətlə 
inkişaf edir və genişlənir”.

Beynəlxalq təşkilatlar 
platformasında bütün məsələlər 
uzrə Azərbaycanla Turkiyənin 
mövqeləri daim üst-üstə düşür, 
tərəflər bir-birinə qarşılıqlı dəstək 
verirlər. Azərbaycan BMT, İKT, 
NATO, Avropa Şurası, Qara dəniz 
İqtisadi Əməkdaşlıq Təşkilatı, 
İqtisadi Əməkdaşlıq Təşkilatı, Türk 
Dövlətləri Təşkilatı kimi qurumlar 
çərçivəsində Türkiyə ilə faydalı 
strateji əməkdaşlıq edir. 

Bizim yaxın tariximizin iqtisa-
di mənzərəsi  də rəngarəngdir. 
Bakı–Tbilisi–Ceyhan, Bakı–Tbi-
lisi–Ərzurum, TANAP, TAP kimi 
enerji layihələri, prezidentlərimizin 
iştirakı ilə Bakı–Tbilisi–Qars dəmir 
yolu xəttinin açılması, Türkiyədə 
“STAR” neft emalı zavodunun 
işə salınması, 2020-ci il dekabrin 
sonunda Azərbaycan kommersiya 

qazının Trans-Adriatik Boru Kəməri 
vasitəsilə Avropaya tədarükünə 
başlanması və s. ölkələrimizin 
monolit birliyinin nümayişi kimi fərəh 
doğurur.

Ötən əsrdə milli düşüncənin 
hərbi güclə qaynayıb-qarışmasının 
ilk örnəyini yaradanlardan olan, 
Şuşa kökənli Əhməd bəy Ağaoğlu 
1906-cı ildə erməni “Daşnaksütyun” 
partiyasının terrorizminə qarşı 
mübarizə aparmaq üçün  Gəncədə 
“Difai” Partiyasını təşkil edib, sonra 
xaricdə Türk ocağını yaradılmasında 
iştirak edib. 1916-cı ildə Millətlər 
Birliyinin Konqresində Türkiyədən 
Lozannaya  gedən nümayəndə 
heyətinin tərkibində Azərbaycanı 
təmsil edib. Əhməd bəyin təsisçisi 
olduğu “İrşad” qəzeti də türk 
məfkurəsinin geniş yayılmasına 
xidmət edirdi. “Tanrı dağı” adlı 
hekayəsində yazdığı “səkkizguşəli 
ana Kainat” ibarəsi bizə Azərbaycan 
bayrağındakı səkizguşəli ulduzun 
mifoloji mənşəyini anlamaqda 
kömək edir. Əhməd bəy Ağaoğlu 
1918-ci ildə Nuru Paşanın siyasi 
müşaviri kimi, Əli bəy Hüseynzadə 
ilə birlikdə Gəncəyə  gəlib. Qısa 
müddət də olsa, Cümhuriyyət 
Parlamentinə Zəngəzurdan deputat 
seçilib.  

...İnişil Bakıda təşkil olunan 
Zəfər paradında yeganə ali qo-
naq kimi Rəcəb Tayyib Ərdoğanın 
iştirakı iki dövlət – bir can amalı-
nın, həqiqətən də, əbədi olduğu-
nu göstərdi. Zəfər paradı Vətən 

müharibəsində canından keçmiş 
şəhidlərimizin sayı qədər türk 
mehmetciyinin rəsmi keçidi və Bakı 
küçələrində yürüşlə döyüş mahnıları 
oxuması ilə daha da yaddaqalan 
oldu.

…Şərqi Zəngəzurda – 
Zəngilanda “Dost Aqropark”ın 
təməlqoyma mərasimində iki 
ölkə prezidentlərinin çinar ağacı 
əkmələrinin də böyük simvolik 
mənası vardı. Çinar dirilik, dirçəliş 
rəmzi, insan nəfəsi ilə dikələrək, 
başını göylərə dayayan “qala”dır. 
Bu baxımdan rəhmətlik Bəxtiyar 
Vahabzadənin məşhur misraları bi-
zim necə canbir-qəlb olduğumuzun 
poetik təsviridir: 

Bir ananın iki oğu,
Bir ağacın iki qolu
O da ulu, bu da ulu –
Azərbaycan, Türkiyə! 

Cənab İlham Əliyevlə cənab 
Rəcəb Tayyib Ərdoğan anadan ər 
doğulmuş böyük sərkərdələr kimi 
müzəffər liderliklərini uğurla davam 
etdirirlər. Ötən payız İstanbul-
da keçirilən Türkdilli Dövlətlərin 
Əməkdaşlıq Şurasında ( indiki Türk 
Dövlətləri Təşkilatı) Türkiyə Cümhur-
başqanının təşəbbüsü ilə Prezident 
İlham Əliyevə Türk dünyasının Ali 
Ordeninin təqdim olunması dövlət 
başçımızın Zəfər tarixi yazması-
nın və dünya türklüyünə misilsiz 
töhfələr verməsinin layiqli qiymətidir. 
Azərbaycan rəhbəri bu barədə ürək 
sözlərini səmimi şəkildə dilə gətirib: 
“Bu ordenin mənə verilməsi Qara-
bağın qurtuluş savaşının sonunda 
baş tutdu. Türk dövlətlərinin bunu 
bu şəkildə qəbul etməsinə və məni 

bu ordenə layiq gördüklərinə görə  
böyük qürur hissi keçirirəm. Bu, 
Azərbaycan xalqına verilmiş bir or-
dendir... Bu ordeni sevgili qardaşım 
Rəcəb Tayyib Ərdoğandan almağım 
xüsusilə önəmlidir. Müharibənin ilk 
günündən son gününə qədər onun 
bizə göstərdiyi dəstəyi hər an hiss 
etdik. Həqiqətən də bu dəstək bizə 

güc verdi, bizi ruhlandırdı, çünki əziz 
qardaşım Azərbaycanın dünyada 
tək olmadığını və Türkiyənin hər 
zaman Azərbaycanın yanında ola-
cağını göstərdi. Biz böyük bir zəfərlə 
vəzifəmizi yerinə yetirə bildik”.

2021-ci il iyunun 15-də Şuşa 
şəhərində Azərbaycan və Türkiyə 
arasında müttəfiqlik münasibətləri 
haqqında Bəyannamə imzalanması 
iki dövlətin qardaşlığına vurulan 
rəsmi tarixi möhür kimi qürur do-
ğurur. Bu dəyərli sənəd,Türkiyənin 
ürəyinin daim Azərbaycanla 
döyündüyünü göstərir. İki dost və 
qardaş ölkə arasında imzalanmış 
bütün beynəlxalq sənədlərə, ilkin 
olaraq 13 oktyabr 1921-ci il tarixli 

Qars müqaviləsinə sadiqliyi bir daha 
təsdiq edir. 

Azərbaycan və Türkiyə 
prezidentləri vaxtaşırı rəsmi səfərlər 
və işgüzar təmaslar vasitəsilə 
görüşür, qarşılıqlı maraq doğuran 
məsələləri müzakirə edir, faydalı 
nəticələr əldə edirlər. Cənab Rəcəb 
Tayyib Ərdoğan ölkəmizə son  
səfərlərinin biri zamanı Zəngəzur 
dəhlizinin bir hissəsi olan Horadiz-
Cəbrayıl-Zəngilan-Ağbənd avtomobil 
yolunun təməlqoyma mərasimində 
ən çox sevinənlərdən idi. O, 
vurğulayıb ki, Zəngəzur dəhlizi bu 
coğrafiyada əlaqələrin ana arteriyası 
olacaq. Buradan keçəcək avto-
mobil və dəmiryolu xətləri sadəcə 
Azərbaycan və Türkiyə üçün deyil, 
bütün bölgə ölkələri üçün də iqtisa-
di-ticari imkanlar yaradacaq. Gün 
gələcək Zəngəzurdan çıxıb, İstanbu-
la, İğdıra, Qarsa gedə biləcəyik və 

bölgənin tranzit, logistika mərkəzinə 
çevrilmə imkanı möhkəmlənəcək. 
Bu inkişafdan İran, Rusiya, Gürcüs-
tan, Ermənistan da daxl olmaqla 
Azərbaycanın bütün qonşuları 
istifadə edəcəklər. Bir sözlə, bu 
layihələr kənarlaşdırlıcı deyil, 
əhatəedicidir. Beləcə, Türkiyə lideri 
bir daha sübut edib ki, biz ayırıcı 
deyil, birləşdirici yolun tərəfdarıyıq, 
ədavətin deyil, sülhün elçisiyik.

Burada əlavə edək ki, Cənubi 
Qafqaz regionun iqtisadi baxımdan 
çiçəklənməsi məqsədilə irəli sürülən 
“üç, üstəgəl üç” formatının  müəllifi 
məhz Rəcəb Tayyib Ərdoğandır. 
Türkiyə hazırda bu yöndə 
fəaliyyətlərini uğurla davam etdirir.  

Rekord müddətə – cəmi səkkiz 
aya inşa olunub istismara buraxı-
lan Füzuli Beynəlxalq Hava Limanı 
iki qardaş ölkənin birliyinin bariz 
nümunəsidir. Reallıq göstərdi ki, 
biz Böyük Zəfərin sevincini təkcə 
azad olunmuş deyil, həmçinin 
dirçəldilən Qarabağda çiyin-çiyinə 
bayram edən böyük millətik. Həmin 
mərasimdə dövlət başçımız bunu 
fərəhlə qeyd edib ki, Türkiyə və 
Azərbaycan iki qardaş ölkə kimi 
hər zaman bir-birinin yanında-
dır. Bu hava limanının inşasında 
Azərbaycan və Türkiyə şirkətləri iş-
tirak etmişlər. Dünən dəniz üzərində 
inşa edilən nəhəng layihə – Rize–
Artvin Hava Limanının açılışında 
cənab  İlham Əliyevin iştirakı da 
münasibətlərin daim ən yüksək 
səviyyədə olduğunu göstərir.  

Dahilərdən biri türklüyün tərifini 
olduqca aydın ifadə edib: “Dünyada 
haqq və ədalətə hökmdarlıq edəcək 
tək millət türk millətidir. Bu, zalımın 
qarşısında, məzlumun yanında 
olan tək millətdir”. Bəli, türk birliyi 
dünyada xoş məram, işıqlı amal 
birliyidir. Türkiyə də, Azərbaycan 
da sırf ədalət və barış missiyasının 
daşıyısılarıdır.  

Turan dünyasının qüdrətli 
təmsilçisi olan, beynəlxalq 
məsələlərdə sözünü qətiyyətlə 
deyə bilən, NATO üzvü Türkiyə 
hazırda Yaxın Şərq və Aralıq dənizi 
regionunda sülhün təminatçısı kimi 
tanınır. Qardaş ölkə Cənubi Qafqaz-
da da sülh carçısı olan və səsi aydın 
eşidilən bir dövlətdir. Azərbaycan 
Respublikası da öz coğrafiyasında 
liderlik səviyyəsinə yüksəlmiş qalib 
bir dövlətdir. Cənab İlham Əliyev 
əməkdaşlığımızın parlaq gələcəyinə 
inamını hər zaman ürəklə ifadə edib: 
“Əminəm ki, Azərbaycan-Türkiyə 
birliyi və qardaşlığının “Bir millət, 
iki dövlət” şüarına uyğun olaraq 
daha da möhkəmləndirilməsi və 
inkişafı naminə qarşıya qoyduğu-
muz hədəflərə çatmaq üçün birgə 
səylərimizi davam etdirəcəyik”.

Bu həmrəylik duyğula-
rı məhz mənəvi bağlarımız-
dan, ortaq tariximizdən, köklü 
mədəniyyətimizdən güc alır.   

Əli NƏCƏFXANLI,  
“Xalq qəzeti”        

Bu gün Türkiyə və Azərbaycan bir-birinə dünya çapında 
ən yaxın olan ölkələrdir. Bizi birləşdirən bir çox amillər var, 
ilk növbədə, tarix, mədəniyyət, ortaq etnik köklər, dilimiz, 
dinimiz, milli dəyərlərimiz, milli maraqlarımız, xalqları-
mızın qardaşlığı bu birliyi təmin edib. Bu gün biz dünya 
miqyasında, dünya çapında nadir əməkdaşlıq, işbirliyi, 
müttəfiqlik nümunəsi göstəririk.

İlham ƏLİYEV
Azərbaycan Respublikasının Prezidenti 

Türkiyə və Azərbaycan tarixin ən mürəkkəb dövrlərində 
bir-birinin qeyd-şərtsiz dəstəkçisi və qardaşı olublar. 
Dədə Qorqud, Koroğlu, Mövlanə, Nəsimi, Füzuli  bu bir-
liyin əsas sütunlarıdır. Ötən əsrin əvvəllərində Qafqaz 
İslam Ordusunun xilaskar komandanı Nuru Paşa da bu 
birlik körpüsündən keçərək, Bakıya qədəm qoyub. Qara-
bağın erməni işğalından azad olunmasında da Türkiyənin 
Azərbaycana güclü mənəvi və siyasi dəstəyi danılmazdır.     

Qarabağ müharibəsi dövründə 
göstərdiyimiz həmrəylik sosial 
mediada da özünü büruzə verdi

Şanlı zəfərlə nəticələnən Qarabağ müharibəsi dövründə 
göstərdiyimiz həmrəylik sosial mediada da özünü büruzə verdi. 
Biz informasiya cəbhəsində Azərbaycanla birgə mübarizə apardıq. 
Nəticədə şanlı zəfərin qazanılmasına töhfəmizi verdik.

Bu fikirləri Türkiyə Prezidenti 
Administrasiyasının Kommunikasiya 
İdarəsinin rəhbəri Fahrettin Altun İstanbulda 
keçirilən Türk Dövlətləri Təşkilatının (TDT) 
media və informasiya üzrə məsul nazirlərinin 
və yüksəkvəzifəli rəsmilərinin 4-cü 
toplantısında çıxışı zamanı ifadə edib.

Bu tədbirin mövcud əməkdaşlıqları 
daha da inkişaf etdirəcəyini deyən F.Altun 
bildirib ki, TDT yarandığı gündən ötən 13 
il ərzində təşkilat təkmilləşərək beynəlxalq 
quruma çevrilib. Liderlər bu təşkilatın inkişafı 
və birliyi istiqamətində mühüm addımlar 
atıblar. Ölkələrimizin birliyinin daha da 
möhkəmləndirilməsinə töhfəmizi verməliyik. 
Media sahəsinin inkişafı isə bu sahəni təmsil 
edənlərin əlindədir.

“Bu il dördüncüsü keçirilən toplantı ilə 
müştərək yol xəritəmiz və yeni əməkdaşlıq 
imkanları dəyərləndirilir. Xüsusilə sosial 
mediada dezinformasiya ilə mübarizə 
toplantımızın əsas mövzularındandır. 
Təəssüflə qeyd etmək istərdim ki, biz bu 
dezinformasiyaya məruz qalan ölkələrdən 
biriyik. Bu çağırışla birgə mübarizə və onun 
qarşısının alınması hər birimiz üçün çox 
vacibdir. Burada, eyni zamanda, televiziya 
və film sahəsi üzrə birgə layihələrimizin 
təkmilləşdirilməsi məsələləri də müzakirə 
olunacaq. Türkiyənin kommunikasiya 
modelinin türk dünyasına inteqrasiyası 
barədə addımların atılması nəzərdə tutulur. 
Türk coğrafiyasında son zamanlar baş verən 
mənfi hadisələr türk birliyinin vacibliyini 
bir daha ortaya qoydu. Bu gün türk 

dünyasına qarşı yönələn dezinformasiya 
“müharibəsinə” və “faşizmə” məruz qalırıq. 
Bu, bizim ortaq problemimizdir. Biz xüsusilə 
rəqəmsal platformalarda insanlığa xidmət 
edəcək yeni layihələr inkişaf etdirmək 
əzmindəyik. Dəyişməyən tək amil həqiqətdir 
və biz bunun qorunması üçün əlimizdən 
gələni edəcəyik”, – deyə o qeyd edib.

Günel MƏLİKOVA, 
AZƏRTAC-ın xüsusi müxbiri

İstanbul

Azərbaycan informasiya müharibəsini uğurla davam etdirir
(əvvəli 1-ci səhifədə)

Bəri başdan bir məqamı da qeyd 
edək. Dövlət başçımızın  aprelin 29-da 
ADA Universitetində keçirilən “Cənubi 
Qafqaz: İnkişaf və əməkdaşlıq” mövzu-
sunda beynəlxalq konfransdakı çıxışı 
və sualları cavablandırması bir daha 
sübut etdi ki, Azərbaycanın qaniçən 
və işğalçı dövlətə qarşı informasiya 
müharibəsi hələ uzun müddət davam 
etməlidir. Çünki düşmən ölkədə hələ də 
revanşist düşüncələrlə yaşayanlar var. 
Biz isə onlara silahla yox, informasiya 
müharibəsi ilə cavab verir və işğalçı-
nı hər gün daha çox ifşa etməyə nail 
oluruq. Həmin konfrans onu da sübut 
etdi ki, Prezident İlham Əliyev bugünkü 
dünyada sülhə ən çox xidmət edən 
siyasətçi,  ən uzaqgörən və müdrik 
dövlət başçılarından biridir. 

Fikrimizi dövlət başçımızın 
ilk andiçməsində səsləndirilən 
arqumentlərlə davam etdirək. İlham 
Əliyev 19 il əvvəl, oktyabrın son 
günündə demişdi: “Azərbaycanın 
torpaqları işğaldan azad olunmalıdır, 
bir milyon qaçqın və köçkün öz doğ-
ma yurdlarına qayıtmalıdır, ölkəmizin 
ərazi bütövlüyü bərpa edilməlidir. 
Azərbaycan heç vaxt bu vəziyyətlə, 
torpaqlarının işğal altında qalması 
ilə barışmayacaqdır. Hamı bilməlidir 
ki, sülh tərəfdarı olmağımıza baxma-
yaraq, müharibənin yenidən başlan-
mamasını və bu məsələnin sülh yolu 
ilə həllini istəməyimizə baxmayaraq, 
bizim səbrimiz də tükənməz deyildir. 
Azərbaycan öz doğma torpaqlarını 
nəyin bahasına olursa-olsun, azad 
edəcəkdir”. 

O zaman Ermənistan mətbuatı vay-
şivən qaldırmışdı ki, Heydər Əliyevin 
oğlu prezident seçilən kimi bizi təhdid 
etməyə başladı. Azərbaycan dövlətinin 
erməni tərəfin heç bir yalanına, iddia-
sına cavab vermək istəmədiyi hamıya 
məlumdur. Ancaq o zaman Azərbaycan 
mətbuatı ermənilərə başa salmağa 
çalışmışdı ki, (onlara nəyin həqiqət 
olduğunu indiyədək heç kəs başa 
sala bilməyib – İ. M.) İlham Əliyevin 
həmin çıxışında  təhdid yox, mesaj 
var. Ermənilər özləri və havadarları 

bilməlidirlər ki, Azərbaycan öz haqq işini 
davam etdirərərək, ərazilərinin düşmən 
tapdağından azad edilməsinə nail ola-
caq. İnanmadılar. 2020-ci ilin payızında 
inandırdıq. 

Başqa bir məqamı yada salaq.  
Dövlət başçımız 2010-cu il sentyabrın 
23-də Nyu-Yorkda, Birləşmiş Millətlər 
Təşkilatının mənzil-qərargahında 
təşkilatın Baş Məclisinin 65-ci ses-
siyası çərçivəsində keçirilən ümumi 
müzakirələrdə çıxış edərək, işğalçı 
Ermənistanın müasir dünya düzəninin 
heç bir aspektinə düz gəlməyən 
əməllərini növbəti dəfə ifşa etmişdi: 
“Ermənistan Respublikasının münaqişə 
zamanı çox ciddi beynəlxalq cinayətlər 
törədərək, etnik təmizləmə siyasətini 
həyata keçirərək və işğal edilmiş 
Azərbaycan ərazilərində monoetnik 
mədəniyyətin yaradılmasına çalışa-
raq, Azərbaycan ərazilərinin işğalı-
na görə əsas məsuliyyət daşıması 
beynəlxalq səviyyədə etiraf edilmişdir” 
–deyən dövlət başçımız əlavə etmiş-
di ki, Birləşmiş Millətlər Təşkilatının 
Təhlükəsizlik Şurası qəbul etdiyi dörd 
qətnamədə Azərbaycanın suverenliyi və 
ərazi bütövlüyünə tam dəstəyini vermiş 
və torpaqların gücdən istifadə edərək 
ələ keçirilməsinin qəbuledilməzliyini vur-
ğulamışdır. BMT, həmçinin Dağlıq Qara-
bağı Azərbaycanın bir hissəsi kimi ta-
nımış, işğalçı qüvvələrin Azərbaycanın 
işğal edilmiş bütün ərazilərindən dərhal, 
tam şəkildə və qeyd-şərtsiz çıxarılması-
na çağırmışdır. 

Ermənilər o zaman dünyanın hər 
yerində səs-küy qaldırmışdılar ki,  
Azərbaycan Prezidenti fağır və məzlum 
erməni xalqına böhtan atır. Onlar an-
laya bilməzdilər ki, İlham Əliyev məhz 
həmin beynəlxalq təşkilatın mühüm 
tədbirlərindən birinin Ermənistan 
işğalından azad edilmiş, vəhşi, barbar 
qəbilənin tamamilə viran qoyduğu tor-
paqlarımızda keçirilməsinə nail olacaq. 
İrəvan rəhbərləri yerlə-yeksan etdikləri 
ərazilərin BMT rəsmiləri tərəfindən 
ziyarət edilməsini nəinki gözləmirdilər, 
hətta, bu faktın baş verəcəyinə inana 
bilməzdilər. Amma İlham Əliyev onları 
inandırdı.

Ermənilərin inanmadıqları və ya 
inana bilmədikləri daha bir məqamı 
yada salaq.  Azərbaycan  Prezidenti 
İlham  Əliyevin  2014-cü il aprelin 
 24-də   Praqada Avropa İttifaqının “Şərq 
tərəfdaşlığı” Proqramının 5 illiyinə həsr 
olunmuş sammitdəki çıxışı zamanı 
Ermənistan prezidenti Serj Sarkisyana 
verdiyi cavab işğalçı ölkəni aprel ayında 
“dondurmuşdu”. Dövlətimizin başçısı-
nın Türkiyəyə  sədaqətli münasibətinin 
bariz göstəricisi kimi dəyərləndirilən bu 
fakt qardaş ölkənin “Sabah” qəzetində 
“Əliyevdən Ermənistana şillə kimi 
cavab” sərlövhəli  məqalədə lazımınca 
qiymətləndirilmişdi. Məqalə müəllifi  
Azərbaycan Prezidentinin çıxışından 
sitat gətirərək yazır: “Bu gün təəssüf ki, 
Ermənistan Prezidenti burada fürsətdən 
istifadə edərək Türkiyəyə yenidən hü-
cum edir. Bunu etmək asandır, çünki bu 
masa arxasında Türkiyə nümayəndələri 
yoxdur. Ancaq mən buradayam və 
Türkiyə – Ermənistan sərhədinin niyə 
bağlı olduğunu deyə bilərəm”.

İlham Əliyev həmin gün Praqa-
da Serj Srkisyanın yalanlarını ifşa 
etmişdisə, yeddi il sonra – 2021-ci il 
iyunun 15-də Şuşada  Türkiyə Res-
publikasının Prezidenti Rəcəb Tayyib 
Ərdoğanla  “Azərbaycan Respublika-
sı ilə Türkiyə Respublikası arasında 
müttəfiqlik münasibətləri haqqında 
Şuşa Bəyannaməsi” imzalayanda bütün 
dünya erməniliyinə sarsıdıcı zərbə 
vurmuşdu.

Mütəxəssislər yazırlar ki, 
Azərbaycan postmüharibə dövrünün 
reallıqlarının təsdiqi və təqdimatı 
istiqamətində biri-birindən mühüm 
addımlar atmaqla yanaşı, eyni za-
manda, informasiya cəbhəsində də 
mübarizəsini uğurla davam etdirir. 
Məsələn, dövlət başçımızın bu il yan-
varın 31-də Gəncə Memorial Komplek-
sinin təməlinin qoyulmasında iştirakı 
özündə bir çox məqamları ehtiva edirdi. 
Məlum olduğu kimi, 44 günlük İkinci 
Qarabağ müharibəsi zamanı döyüş 
meydanında məğlubiyyəti ilə barışma-
yan Ermənistan silahlı qüvvələri digər 
yaşayış məntəqələrimizi raketlərdən 
atəşə tuturdular. 

Bu,  bir faktdır ki, Azərbaycanın 
ikinci böyük şəhəri, qədim tarixə 
malik, çoxsaylı mədəniyyət obyekti 
olan, turizm mərkəzi və əhalinin sıx 
məskunlaşdığı Gəncəyə qadağan 
olunmuş silahlardan istifadə etməklə iki 
dəfə raket zərbələri endirildi. Nəticədə 
dinc əhali arasında çoxsaylı ölən və 
yaralanan oldu, mülki evlərə, tarixi və 
mədəni abidələrə, inzibati binalara 
və digər sosial obyektlərə ciddi ziyan 
dəydi. Bu hücumların məqsədi məlum 
idi – Azərbaycan xalqını qorxutmaq 
və ordumuzu Ermənistan ərazisinə 
cavab zərbəsi endirməyə məcbur 
etmək, üçüncü tərəfləri münaqişəyə 
cəlb etmək. Gəncə Memorial Kompleksi 
erməni vəhşiliyinin, hərbi cinayətlərinin 
dünyaya təqdimatında əhəmiyyətli 
rol oynayacaq. Dövlət başçısı  İlham 
Əliyevin Gəncə şəhərinə səfəri 
çərçivəsində erməni faşizminə şahidlik 
edən bu dağıdılmış binaların qarşısında 
mətbuata müsahibəsi, həmçinin sualları 
cavablandırarkən səsləndirdiyi fikirlər 
işğalçı Ermənistana və ona havadarlıq 
edənlərə ciddi mesajlar idi.

Ümumiyyətlə, dövlət başçımızın 
ötən il avqustun 14-də  “CNN Türk” tele-
viziya kanalına, oktyabrın 2-də  İspani-
yanın EFE informasiya agentliyinə, okt-
yabrın 13-də İtaliyanın  “La Repubblica” 
qəzetinə, dekabrın 15-də Brüsseldə 
İspaniyanın “El Pais" qəzetinə, həmin 
ayın 18-də  İtaliyanın “İl Sole 24 Ore” 
qəzetinə,  bu il yanvarın 12-də yerli tele-
viziya kanallarına verdiyi müsahibələr... 
eləcə də,   həmin   ayın 30-da “Rossiya 
24” telekanalında ölkəmizin  dövlət 
müstəqilliyinin bərpasının 30 illiyinə 
və İlham Əliyevin 60 illik yubileyinə 
həsr olunmuş “Hakimiyyət formulu” 
verilişində səsləndirdiyi fikirlərin hamısı 
məhz informasiya müharibəsinin tərkib 
hissələri di.

Yəni İlham Əliyev 2003-cü ilin 
payızından bəri işğalçı Ermənistana 
qarşı başadığı informasiya müharibəsini 
uğurla davam etdirir və böyük nəticələrə 
nail olur. 

İttifaq MİRZƏBƏYLİ,  
“Xalq qəzeti”


